
27.	januara	 1945.	 godine	 so-vjetski	 vojnici	 uspjeli	 su	
da	oslobode	najzloglasni-

ji	 logor	Holokausta	 –	Aušvic.	Ovaj	 lo-
gor	napravljen	 je	od	strance	njemačkih	
okupacionih	 vlasti	 pored	malog	polj-
skog	 gradića	Oświęcim	na	 zapadnom	
dijelu	Poljske.	Užasi	koju	 su	 ruski	voj-
nici	vidjeli	prilikom	oslobađanja	Aušvi-
ca	kao	 i	 svjedočenja	preživjelih	 zaista	
stavlja	Aušvic	na	vrh	 ljestvica	 ljudskog	
zla.	Iako	su	većinu	žrtava	Aušvica	činili	
evropski	 jevreji,	deportovani	vozovima	
iz	cijelog	kontinenta	prema	ovoj	 fabrici	
smrti,	nemali	broj	žrtava	u	ovom	logoru,	
kao	i	mnogim	drugim	nacističkim	logo-
rima	činile	 i	žrtve	koje	nisu	bili	 jevreji,	
prvenstveno	 romi,	 jehovini	 svjedoci,	
komunisti	 i	 drugi.	Među	 „ostalima“,	
su	 i	Bošnjaci	kao	žrtve	ovih	nacističkih	
logora.	

Preživjeli	svjedoci	i	
„Knjiga	mrtvih“	

Njemački	 nacistički	 birokrati	 vodili	
su	 evidenciju	 o	 svim	 logorašima,	uk-
ljučujući	 i	 „knjigu	mrtvih“	 (Sterbebü-
cher).	Mnogobrojna	dokumentacija	 je	
uništena	prilikom	povlačenja	njemačkih	
trupa	 iz	Aušvica,	ali	 jedan	dio	 je	 saču-
van.	U	„knjizi	mrtvih“	za	 1943.	godinu	
nalaze	 se	 imena:	Ćorbo,	Mujo,	 rođen:	
00/00/1911;	mjesto	rođenja:	Govsa;	ubi-
jen:	 16/10/1943	 te	Čorbo	Murat,	 rođen:	
00/00/1913;	 mjesto	 rođenja:	 Govsa;	
ubijen:	7/12/1943.	Ovdje	 je	 riječ,	najvje-
rovatnije	o	dvojici	braće	Čorbo	 iz	 sela	
Govza,	 između	Kalinovika	 i	Foče.	Do-
datne	 informacije	 o	 braći	 Čorbo	nisu	
dostupne.	
Drugi	primjer	 je	Safet	Rešić	koji	 je	od	

1941.	 do	 1945.	 bio	u	 četiri	 koncentra-
ciona	 logora:	 Jasenovac	 1941-42.,	 a	od	
1942.	do	1945	u	Dahau,	Buchenwaldu	 i	
konačno	Aušvicu.	Ovo	 je	vjerovatno	 je-
dini	Bošnjak	koji	je	uspio	Drugi	svjetski	
rat	preživjeti	prolaskom	kroz	ova	četiri	
zloglasna	 logor	a	 i	na	kraju	 se	vratiti	u	
Sarajevo	u	 svoj	dom.	 Jedina	dostupna	

zabilješka	o	Safetu	Rešiću	 je	 čla-
nak	Emira	Fazlića	„	Narcis,	krvlju	
zaliven...“	objavljen	u	Preporodu	
1971.	godine.	U	ovom	članku	Safe-
tovo	životno	iskustvo	i	preživljene	
strahote	u	 logorima	su	u	drugom	
planu.	Autor	fokus	stavlja	na	Safe-
tov	 i	 njegove	 supruge	 Šuhre	 do-
brotvorni	 rad	 –	 usvajanje	 djece	 i	
dobrovoljno	darivanje	 krvi.	Kada	
je	upitan	 šta	 ga	 je	navelo	na	ovaj	
humani	rad,	Safet	je	odgovorio	kako	
je	u	 jednom	 logoru	njegov	broj	 za	
odstrijel	bio	28041:	
„Privedoše	me,	uz	nekakav	stub,	

s	drhtavim	glasom	nastavlja	 Safet.	
Smrdljivu	krpu,	čija	se	boja	već	dav-
no	 upila	 u	 lica	 pokošenih,	 i	meni	
svezaše	oko	glave.	 (...)	 Sve	 je	 spre-
mno.	Srce	 i	dalje,	prije	vremena	želi	
me	napustiti.	Brzo	će	 se	ono	smiriti	
i	 bez	napuštanja	—	pomislih.	Tako	 i	
bi,	ali	ne	smiri	ga	 teški,	debeli,	miri-
som	ljudskog	mesa,	natopljeni	kono-
pac	što	 se	 lagano	njihaše	više	mene,	
već	 riječi	nekog	nepoznatog,	koga	ne	
prepoznah	zbog	krpe,	 što	mi	 stajaše	
preko	lica.	Nepoznati	reče:	Greška,	 iz-
vršite	zamjenu	s	brojem	28040.“

Adil	Grebo	–	vođa	
otpora	u	logoru

Na	sjeveru	Norveške	u	logoru	Bajsford	
(Beis�jord)	blizu	Narvika,	dva	svršenika	
Šerijatske	gimnazije	u	Sarajevu	–	Kasim	
Alikadić	 i	Šefkija	Kapić	–	bili	 su	dvojica	
od	nekoliko	 stotina	 bošnjačkih	 zatvo-
renika,	prema	procjeni	pojedinih	histo-
ričara.	Ovi	 zatvorenici	bili	 su	dio	 jugo-
slovenske	grupe	zatvorenika	od	kojih	 je	
po	procjenama	bilo	nekoliko	hiljada	u	
Norveškoj.	Strijeljanje	288	 logoraša,	po-
znatije	desilo	se	18.	jula	1942.	godine.	In-
formaciju	o	zatočeništvu	Kasima	Alika-
dića	i	Še�ika	Kapića	nalazimo	u	kratkom	
tekstu	Kasima	Alikadića	upućenom	re-
dakciji	 IIN	Preporod	u	septembru	1999.	
godine	pod	naslovom	„Maturanti	 Šeri-
jatske	gimnazije	 iz	Sarajeva	prije	66	go-
dina“.	Alikadić,	tada	u	86.	godini	života,	
tu	navodi:	 „Pisac	ovog	napisa	 je	u	 isto	
vrijeme	 i	 istom	gradu	uhapšen	 i	 istim	
transportom	otpremljen	u	 Jasenovac	 i	

Norvešku	gdje	je	proveo	u	nekih	desetak	
konc.logora	od	 Jasenovca	do	Polarnog	
kruga	na	krajnjem	sjeveru,“	ne	navodeći	
o	 svojim	 stradanjima	mnogo.	Ono	 što	
je,	također,	važno	spomenuti	jeste	da	je	
unutar	 logora	postojala	 ilegalna	organi-
zacija	otpora	na	čelu	sa	Adilom	Grebom	
iz	Sarajeva.	
Glavna	Uprava	za	ekonomske	 i	admi-

nistrativne	poslove	SS-a	 je	1944.	godine	
sačinila	 spisak	muslimana	koji	 su	 se	u	
tom	 trenutku	nalazili	u	nacističkim	 lo-
gorima.	Pod	„Kroaten“	navedeno	je	uku-
pno	2.349	Bošnjaka	muslimana	 koji	 su	
u	tom	trenutku	bili	zatočeni	u	ukupno	8	
nacističkih	logora.	Najveći	broj	Bošnjaka	
je	bio	zatočen	u	Sachsenhausen	–	1129,	i	
Neuengamme	–	138,	dok	je	u	drugim	lo-
gorima	broj	zatočenih	bio	manji.	Ovdje	
se	naravno	radi	o	brojkama	logoraša	koji	
su	u	tom	trenutku	1944.	godine	bili	živi	i	
zatočeni	u	nacističkim	logorima.	

Logoraši	u	Beis�jord,	sjeverna	Norveška	1942.	godine.	

Spisak	Bošnjaka	logoraša	u	logoru	Sachsenhausen.	

Bošnjaci	u	nacističkim	logorima
Tokom	Drugog	svjetskog	rata	u	nacističkim	logorima	je	bilo	internirano	nekoliko	hiljada	
Bošnjaka	muslimana.	Tokom	1944.	godine	je	bilo	internirano	2.349	Bošnjaka.

Šuhra	i	Safet	Rešić

Adil	Grebo,	vođa	ilegalne	
organizacije	otpora	u	logoru	
Beis�jord,	ubijen	17.	jula	1942.	

U	povodu	Međunarodnog	dana	sjećanja	na	žrtve	Holokausta


